
«Հայաստանի Հանրապետության 2023 թվականի պետական բյուջեի մասին Հայաստանի Հանրապետության օրենքում վերաբաշխում և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ ու լրացումներ կատարելու մասին» ՀՀ կառավարության որոշման նախագծի

   1. Անհրաժեշտությունը. Արտերկրում գտնվող զինծառայողներին և նրանց ընտանիքի անդամներին բժշկական ծառայությունների մատուցում:
  2. Ընթացիկ իրավիճակը և խնդիրները. 
Արտերկրում՝ Ռուսաստանի դաշնությունում, Ամերիկայի Միացյալ Նահանգներում, Միացյալ Թագավորությունում, Գերմանիայի Դաշնային Հանրապետությունում և Ղազախստանի Հանրապետությունում ուսման կամ ծառայության գործուղված ՀՀ ԶՈՒ զինծառայողների և նրանց ընտանիքների անդամների բժշկական օգնության և սպասարկման ծառայություններ չեն մատուցվում, մինչդեռ համաձայն «Զինվորական ծառայության և զինծառայողի կարգավիճակի մասին» Հայաստանի Հանրապետության օրենքի 64-րդ հոդվածի՝ զինծառայողները, ինչպես նաև նրանց ընտանիքների անդամները Հայաստանի Հանրապետության պետական բյուջեի միջոցների հաշվին ապահովվում են որակյալ բժշկական օգնությամբ` համապատասխան գերատեսչական ռազմաբժշկական հաստատություններում: Հաշվի առնելով վերոգրյալը օտարերկրյա պետություններում բժշկական ծառայություններ ձեռք բերելու նպատակով «Գնումների մասին» Հայաստանի Հանրապետության օրենքի 15-րդ հոդվածի 6-րդ մասի 1-ին կետի համաձայն հայտարարվել է ՀՀ ՊՆ ԲՄԾՁԲ-23-9/1 ծածկագրով մրցույթ, որի ընթացքում մասնակցի կողմից առաջարկած գների արդյունքում կնքվել է պայմանագիր պայմանով: Համաձայն պայմանագրի նախատեսված է ձեռքբերել ամբուլատոր–պոլիկլինիկական (արտահիվանդանոցային) բուժօգնության, հիվանդանոցային բուժօգնության և խնամքի, ֆիզիոթերապիայի, ատամնաբուժական, շտապ և անհետաձգելի բուժօգնության, հղի կանանց խորհրդատվության և ծննդօգնության, կանխարգելիչ բուժզննման, կոնսերվատիվ սրտաբանության, ուռուցքաբանական, քրոնիկ հիվանդությունների բուժման, ակնաբուժական ծառայություններ:
3. Տվյալ բնագավառում իրականացվող քաղաքականությունը. Ուղղված է ՀՀ զինված ուժերի զինծառայողների, ինչպես նաև նրանց ընտանիքների անդամների առողջության պահպանմանը, որակյալ բժշկական ծառայություններով ապահովմանը: 
         4. Կարգավորման նպատակը և բնույթը. Արտերկրում՝ թվով 350 քաղաքացու առողջապահական ծառայությունների հասանելիության ապահովման նպատակով բժշկական ապահովագրման ծառայությունների ձեռքբերում:
         5. Նախագծի մշակման գործընթացում ներգրավված ինստիտուտները և անձիք. 
Նախագիծը մշակվել է ՀՀ պաշտպանության նախարարության կողմից: Հասարակությունը սույն որոշման նախագծմանը չի մասնակցել:
6. Իրավական ակտն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին. 
    Նախագծի ընդունումը ՀՀ 2023 թվականի պետական բյուջեի տարեկան եկամուտների և ծախսերի փոփոխությունների չի հանգեցնում: Ծախսերը ֆինանսավորվելու են ի հաշիվ 1204 «Ռազմաբժշկական սպասարկում և առողջապահական ծառայություններ» ծրագրի 11004 «Դեղորայքի տրամադրում զորամասերի և հոսպիտալային օղակում բուժօգնություն ստացողներին» միջոցառման շրջանակում կատարված գնումների արդյունքում ձևավորված տնտեսումների հաշվին, ընդամենը` 107,100.0 հազ.դրամ:
7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
      Նախագծի ընդունումը ապահովում է ՀՀ Կառավարության 2021-2026թթ. Ծրագրի 1.3 կետի 7-րդ պարբերության 9–րդ ենթակետի մասնակի կատարումը:



8. Իրավական ակտն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին.
 Վերը նշված նախագծի ընդունման արդյունքում ՀՀ 2023 թվականի պետական բյուջեի տարեկան եկամուտների և ծախսերի փոփոխությունների չի հանգեցնում: 

9. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին.
Նախագծի ընդունումն այլ իրավական ակտերում փոփոխությունների կամ լրացումների անհրաժեշտություն չի առաջացնում:
Կից ներկայացվում է արտերկրում ՀՀ զինված ուժերի զինծառայողների, ինչպես նաև նրանց ընտանիքների անդամների բժշկական ապահովագրման ծառայությունների ձեռքբերման նպատակով ՀՀ ՊՆ և «Նաիրի Ինշուրանս» ԱՍՊԸ-ն կնքված պայմանագրի պատճենը և բժշկական ապահովագրման ծառայությունների ձեռքբերման գծով հաշվարկը:
Առդիր՝  	հաշվարկ 1 թերթ, ոչ գաղտնի,
պայմանագրի պատճեն 19 թերթ,ոչ գաղտնի:

